
RIJEČ DEKANA
... MJESTO GDJE SE PREPLIĆU IDEJE ISTOKA I ZAPADA...

Univerzitet u Sarajevu – Filozofski fakultet je najstarija obrazovna
institucija u Bosni i Hercegovini za izučavanje humanističkih i
društvenih znanosti. Filozofski fakultet je kao takav mjesto gdje se
prepliću ideje Istoka i Zapada i obrazuju budući čuvari i nositelji
najvrednijih prosvjetiteljskih i duhovnih postignuća čovjekove misli.
Time je značaj našeg fakulteta neraskidivo povezan sa očuvanjem
posebnosti historijske i državne supstance Bosne i Hercegovine. To
potvrđuje i činjenica da su na ovom fakultetu radila neka od najvećih
imena iz naše znanstvene, kulturne i umjetničke tradicije, kao što su
Mehmed Meša Selimović, Kasim Prohić, Muhamed Filipović, Nikola
Kovač, Dževad Karahasan, Dubravko Lovrenović i mnogi drugi.
Kao dekan Fakulteta, raduje me što vidim da započinjete ovu
uzbudljivu akademsku avanturu. Ovdje će Vaše vrijeme biti ispunjeno
učenjem, rastom i novim iskustvima. Prihvatite svaku priliku koja će
vam se pružiti i iskoristite na najbolji način svoje vrijeme na našem
Fakultetu.
Drage kolegice i kolege, nadamo se da će vaš budući studijski izbor
biti ujedno i vaš životni poziv i da ćete smjelo preuzeti odgovornost za
čuvanje humanističke i društvene znanstvene i obrazovne tradicije
Bosne i Hercegovine, Evrope i svijeta.
Želim vam sve najbolje u toku studija i radujem se što ću vas vidjeti
kako napredujete u nadahnutoj akademskoj zajednici našeg fakulteta.
Dobrodošli!

prof. dr. Kenan Šljivo
dekan Fakulteta

Poštovane buduće studentice i studenti,



HISTORIJAT
FAKULTETA
1950.

Kanton Sarajevo preuzeo je pravo osnivača Univerziteta u Sarajevu
– Filozofskog fakulteta.

Univerzitet u Sarajevu – Filozofski fakultet mjesto je susretanja
različitih kultura, razmjene mišljenja, stjecanja obrazovanja i
poticanja kreativnosti mladih. Kroz akademsku otvorenost, inicijativu
i sudjelovanje u javnim zbivanjima Fakultet želi biti središte
cjeloživotnog učenja i obrazovanja odgovornih i društveno aktivnih
građana.

U dinamičnom nastavnom procesu na Fakultetu obrazuju se i
odgajaju budući nastavnici, stručnjaci i znanstvenici u oblastima
humanističkih i društvenih znanosti, koji su spremni odgovoriti na
izazove 21. stoljeća.
Fakultet svojom akedemski raznolikom prirodom potiče i razvija
dijalog između kultura, proširuje horizonte razumijevanja te
podržava prihvatanje i poštovanje jedinstvenosti i raznolikosti
pojedinaca.

6 odsjeka
Filozofski fakultet u Sarajevu osnovan je 11. 11. 1950.
godine na osnovu Uredbe o Filozofskom fakultetu u
Sarajevu, koju je tadašnja Vlada Narodne Republike Bosne
i Hercegovine objavila 14. 2. 1950. godine.



HISTORIJAT
FAKULTETA

VODIČ ZA BUDUĆE STUDENTE I STUDENTICE  |    3

Osim njegove osnovne edukativne djelatnosti, Filozofski fakultet
je od svog osnivanja pa sve do danas bio i ostao mjesto
intenzivnog naučno-istraživačkog rada i brojnih aktivnosti
vezanih za razvoj i promociju filozofskih, socioloških, historijskih,
arheoloških, pedagoških, psiholoških, filoloških, lingvističkih, te iz
oblasti primijenjene lingvistike, etnologije, specijalne pedagogije,
historije umjetnosti, metodike nastave, književnohistorijskih i
bibliotečko-informacijskih nauka.

Pored toga, Fakultet djeluje i kao ustanova za stručno obrazovanje
i usavršavanje, pedagoško i permanentno obrazovanje te kao
ustanova za nostrificiranje diploma, provjeru znanja iz maternjeg
jezika i stranih jezika, dopunske ispite, poslove prevođenja,
lektoriranja i izdavačku djelatnost, ekspertne i konsultantske usluge.

2024. 14 odsjeka, 1 samostalna katedra



STUDIRANJE
OBRAZOVATI SPOSOBNE, KREATIVNE I
MEĐUNARODNO KOMPETENTNE KADROVE

VODIČ ZA BUDUĆE STUDENTE I STUDENTICE  |    4

Univerzitet u Sarajevu – Filozofski fakultet odgovoran je da
kroz nastavno-naučni proces i istraživački rad obrazuje
sposobne, kreativne i međunarodno kompetentne kadrove u
svim oblastima u kojima djeluju, a koji su od interesa za cijelu
Bosnu i Hercegovinu, kako bi mogli profesionalno i kvalitetno,
izvršavati zahtjevne zadatke moderne privrede u evropskom i
svjetskom političkom, društvenom, humanističkom i kulturnom
kontekstu.

Univerzitet u Sarajevu – Filozofski fakultet, kroz nastavni proces,
utemeljen na istraživanjima, inovacijama i akademskoj izvrsnosti,
obrazovat će nosioce razvoja Bosne i Hercegovine te će kroz
naučni i istraživački rad poticati stvaranje novih rješenja i kreativnih
ideja i na taj način biti oslonac održivog razvoja Bosne i
Hercegovine.

VIZIJA
Istraživanje, inovacije i

akademska izvrsnost

Obrazovanje nosilaca i
nositeljica razvoja Bosne i

Hercegovine po bolonjskim
principima

Za vrijeme studiranja redovni
studenti (troškove studija snosi

osnivač) i redovni studij  
(troškove studija snose

studenti) imaju pravo na
zdravstveno osiguranje, a sve u

skladu sa zakonskim i
podzakonskim propisima koji

reguliraju ovu materiju, a o
čemu će detaljnije informacije

biti dostupne putem web
stranice: ff.unsa.ba (sekcija

Studentska služba). 



STUDIRANJE

Od akademske 2005/2006. godine na Fakultetu je započeo
studij po bolonjskim principima (3+2), odnosno po novim
evropskim standardima i ciljevima i uveden je ECTS bodovni
sistem (EUROPEAN CREDIT TRANSFER SYSTEM).

Na taj način pružena je mogućnost prepoznavanja i
poređenja studijskih programa sa evropskim univerzitetima,
a time i mogućnost studentske mobilnosti. Uvođenjem
studiranja po bolonjskim principima uspostavio se i sistem
osiguranja kvaliteta visokog obrazovanja u kojem studenti,
zajedno sa nastavnicima, imaju veliku ulogu u procesima
vrednovanja i poboljšanja kvaliteta studija.

DA BI STUDENTI STEKLI STRUČNI STEPEN
BAKALAURUS/BAKALAUREA, POTREBNO JE

DA USPJEŠNO ZAVRŠE 6 SEMESTARA, TJ.
TRI GODINE STUDIJA I OSTVARE 180 ECTS

BODOVA (60 ZA JEDNU GODINU, ODNOSNO
30 U SVAKOM SEMESTRU). 

ZA STICANJE ZVANJA MAGISTRA/MAGISTRE
POTREBNE SU JOŠ DVIJE GODINE STUDIJA I

DODATNIH 120 ECTS BODOVA.
OKONČANJEM DOKTORSKOG STUDIJA
STJEČE SE 180 ECTS BODOVA I TITULA

DOKTOR/DOKTORICA NAUKA.



ZAŠTO STUDIRATI
NA UNIVERZITETU U SARAJEVU - FILOZOFSKOM
FAKULTETU?

Univerzitet u Sarajevu – Filozofski fakultet najstarija je
visokoškolska institucija te vrste u Bosni i Hercegovini.

Studiranjem na ovoj  nastavno-naučnoj ustanovi stiče se široko
obrazovanje iz oblasti humanističkih i društvenih nauka i to:
filozofije, sociologije, etnologije historije, historije umjetnosti,
arheologije, pedagogije, specijalne pedagogije, psihologije,
bosanskog, hrvatskog i srpskog jezika, književnosti naroda
Bosne i Hercegovine, engleskog, njemačkog, arapskog, turskog,
perzijskog, ruskog, francuskog, italijanskog, španskog, latinskog,
grčkog jezika i komparativne književnosti i informacijskih nauka.
Studenti mogu proširiti svoja znanja slušanjem i polaganjem
izbornih predmeta iz češkog jezika, slovenačkog, poljskog,
japanskog, kineskog, ladino i romskog jezika, koji su definirani
unutar studijskih programa.

Filozofski fakultet
 je jedina visokoškolska

institucija u Bosni i
Hercegovini na kojoj se
izučava i podučava više

od 12 različitih jezika



MOGUĆNOSTI
ZAPOSLENJA                
ALUMNI UNIVERZITETA U SARAJEVU –
FILOZOFSKOG FAKULTETA DANAS SU PRIZNATI
AKADEMICI, UNIVERZITETSKI PROFESORI,
NASTAVNICI U SREDNJIM I OSNOVNIM ŠKOLAMA,
STRUČNJACI U PRAKSI, KULTURNI I JAVNI
DJELATNICI, UMJETNICI KOJI OSTVARUJU
MEĐUNARODNA PRIZNANJA, KNJIŽEVNICI,
NOVINARI I DIPLOMATE.

Po završetku studija studenti su, zahvaljujući kompetencijama i
vještinama koje su stekli na Fakultetu, osposobljeni za rad u
srednjim i osnovnim školama, bibliotekama, muzejima, arhivima,
institutima različite namjene, zavodima za zaštitu spomenika,
dokumentacijskim centrima. 

Također, kao stručni saradnici, mogu sudjelovati u radu
predškolskih i školskih ustanova, ustanova koje se bave
kulturom, izdavaštvom, medijima, zdravstvenom i socijalnom
skrbi, u državnoj upravi, javnim i privatnim ustanovama.

Studenti koji završe nastavnička usmjerenja mogu se zaposliti
kao nastavnici u srednjim i osnovnim školama.

Studenti koji završene nastavne studijske programe mogu
polagati ispite iz pedagoškog obrazovanja i osposobiti se za rad
u srednjoj i osnovnoj školi.



ODSJECI  I
KATEDRA                       

STUDIJSKI  
PROGRAMI                    

Na Univerzitetu u Sarajevu –
Filozofskom fakultetu studenti

nakon završenog I . ciklusa studija,
mogu upisati studijski program II.

ciklusa studija u statusu redovnog,
redovnog samofinansirajućeg i

vanrednog* studenta, u trajanju od
dvije godine, odnosno 4 semestra

(120 ECTS) za sticanje zvanja
MAGISTAR/MAGISTRA.

Na Univerzitetu u Sarajevu –
Filozofskom fakultetu mogu se upisati
studijski programi I. ciklusa u svojstvu

redovnog, redovnog
samofinansirajućeg i vanrednog
studenta u trajanju od tri godine,

odnosno 6 semestara (180 ECTS) za
sticanje zvanja BACCALAUREUS/

BACCALAUREA.

* Psihologija se može studirati samo u statusu redovnog i redovnog samofinansirajućeg
studenta.



STUDIJSKI PROGRAMI
I CIKLUSA STUDIJA

STUDIJSKI PROGRAMI
I CIKLUSA STUDIJA

STUDIJSKI PROGRAMI
II CIKLUSA STUDIJA

STUDIJSKI PROGRAMI
II CIKLUSA STUDIJA

STUDIJSKI PROGRAMI
II CIKLUSA STUDIJA

STUDIJSKI PROGRAMI
II CIKLUSA STUDIJA

STUDIJSKI PROGRAMI
II CIKLUSA STUDIJA

RAZMJENA
STUDENATA
NASTAVNICI, SARADNICI, STUDENTI
UNIVERZITETA U SARAJEVU – FILOZOFSKOG
FAKULTETA UČESTVUJU U RAZLIČITIM
PROGRAMIMA MEĐUNARODNE RAZMJENE:

ERASMUS+, CEEPUS, FULBRIGHT, DAAD.

Putem razmjene studenti imaju priliku stjecati nova iskustva i
ostvarivati kontakte sa profesorima i studentima iz drugih
zemalja. Na ovaj način studentima se omogućava biti
dijelom nastavnog procesa na stranim univerzitetima. 

Univerzitet u Sarajevu – Filozofski fakultet posvećen je
internacionalizaciji i razvoju međunarodne saradnje s
univerzitetima širom Evrope i svijeta. Jačanjem međunarodnih
veza, Fakultet osigurava svoju relevantnost u globalnom
obrazovnom i istraživačkom kontekstu.



NAUČNO-ISTRAŽIVAČKI
RAD                            
UNIVERZITET U SARAJEVU – FILOZOFSKI
FAKULTET JE INICIJATOR ZNAČAJNIH
NAUČNO-ISTRAŽIVAČKIH AKTIVNOSTI  I
POKRETAČ DRUŠTVENIH I KULTURNIH
PROCESA

Univerzitet u Sarajevu – Filozofski fakultet je od osnivanja pa
do danas pokretač društvenih i kulturnih procesa, kao i razvoja
naučne misli u društvenim i humanističkim znanostima.
Profesori, saradnici i studenti Filozofskog fakulteta uspješno
organiziraju domaće i međunarodne naučnoistraživačke
projekte, naučne konferencije, seminare, okrugle stolove i
radionice. Studenti volontiranjem ili aktivnim učešćem u ovim
aktivnosti stječu nova iskustva, znanja i vještine  koja su od
izuzetne važnosti za njihovo buduće usavršavanje. Gostujuća
predavanja domaćih i međunarodnih stručnjaka, promocije
knjiga i časopisa su, također, dio naučnoistraživačkih
aktivnosti na Fakultetu. 

Fakultet redovito objavljuje tri znanstvena časopisa: Radove
Filozofskog fakulteta, Radove (Historija, Historija umjetnosti,
Arheologija) i Sophos.
Pored štampanog, posljednjih godina intenzivirano je e-
izdavaštvo Univerziteta u Sarajevu – Filozofskog fakulteta. U
okviru Centra za naučnoistraživački rad i stručne aktivnosti
(Centar NIRSA) organizuju se brojni sadržaji (konferencije,
javna predavanja, okrugli stolovi, promocije knjiga, istraživački
i stručni projekti).



PROGRAM PEDAGOŠKOG
OBRAZOVANJA
PROGRAM JE NAMIJENJEN SVIM
ZAINTERESIRANIMA SA ZAVRŠENIM
DOKTORATOM I MAGISTERIJEM,
FAKULTETOM, VIŠOM ŠKOLOM I V STUPNJEM
IZ BILO KOJE OBLASTI ZANATA, NAUKE,
TEHNIKE, UMJETNOSTI, USLUŽNIH I
PRIVREDNIH DJELATNOSTI KOJI BI ŽELJELI
RADITI ILI RADE U OSNOVNIM I SREDNJIM
ŠKOLAMA KAO NASTAVNICI STRUČNIH
PREDMETA

Odsjek za pedagogiju Univerziteta u Sarajevu – Filozofskog
fakulteta realizira program Pedagoškog obrazovanja nastavnika. 

Nakon realiziranih aktivnosti predviđenih Nastavnim planom i
programom, polaznici dobivaju uvjerenje u svrhu samostalnog
obavljanja odgojno-nastavnog rada u okviru struke koju je
kandidat stekao.

Program je osmišljen s ciljem osposobljavanja stručnjaka
različitih oblasti za rad u nastavnom procesu, specifičnije za
realizaciju nastavnih sati, uloge razredništva i uspješniju
komunikaciju sa svim činiteljima odgojno-obrazovnog procesa u
školi (učenik, nastavnik, radne kolege, menadžment i sl.), ali ne
daje kompetencije za obavljanje stručnih poslova (pedagoga
škole, bibliotekara i sl).



BIBLIOTEKA                   
UNIVERZITETA U SARAJEVU – FILOZOFSKOG
FAKULTETA
KORISNIK JE NA PRVOM MJESTU!

Vizija
Postati prepoznatljivi centar bibliotečko-informacijskih
usluga namijenjen studentima i nastavnom osoblju i
široj akademskoj zajednici.

Misija
Pomažemo našoj korisničkoj zajednici da pronađu i
prepoznaju kvalitetne informacije, vrednuju ih i koriste u
nastavi, obrazovanju te naučno-istraživačkim radovima i
dostignućima kroz efikasne bibliotečko-informacijske
usluge i kvalitetnu zbirku.

Naši korisnici su studenti, nastavno osoblje i vanjski
korisnici s drugih fakulteta, univerziteta i naučnih
institucija iz Bosne i Hercegovine i svijeta.

BIBLIOTEKA UNIVERZITETA U SARAJEVU – FILOZOFSKOG
FAKULTETA OSNOVANA JE 1950.
GODINE I JEDNA JE
OD NAJSTARIJIH VISOKOŠKOLSKIH
BIBLIOTEKA U BOSNI I
HERCEGOVINI



BIBLIOTEKA                   
BIBLIOTEKA PREMA POSLJEDNJEM POPISU IZ
2023. GODINE POHRANJUJE 238.178 SVEZAKA
MONOGRAFSKIH I SERIJSKIH PUBLIKACIJA.

Izdvajamo:

Zbirku doktorskih radova odbranjenih na Filozofskom
fakultetu u Sarajevu
Zbirku magistarskih i specijalističkih radova odbranjenih
na Filozofskom fakultetu u Sarajevu
Audio-vizuelnu zbirku

PRISTUP PROSTORIJAMA BIBLIOTEKE ZA OSOBE S
INVALIDITETOM

PRILAGOĐAVANJE BIBLIOTEČKE GRAĐE NA
ZAHTJEV KORISNIKA

POMAGALA (ELEKTRONSKA LUPA, PRO DIGI
DESKTOP I JAWS)



BIBLIOTEKA                   
KOJE USLUGE BIBLIOTEKA PRUŽA
KORISNICIMA?

238.178 SVEZAKA
MONOGRAFSKIH I
SERIJSKIH PUBLIKACIJA

informacijske usluge
e-usluge
pozajmljivanje publikacija
pretraga elektronskih baza podataka
međubibliotečka pozajmica
edukacija korisnika
online rezervacija građe
e-izložbe
korisni linkovi

IZDVAJAMO!
FACEBOOK STRANICU

ONLINE CHAT NA MATIČNOJ
WEB STRANICI BIBLIOTEKE

Informacije o građi koju posjeduje Biblioteka možete provjeriti
preko online kataloga. Biblioteka koristi mCOBISS aplikaciju
za androide i iOS-e.
Osoblje naše Biblioteke stoji vam na raspolaganju za sva
pitanja koja se tiču pretraživanja  i korištenja naših fondova.



BIBLIOTEKA                          
BIBLIOTEKA IMA PRISTUP NA: EBSCO, WEB
OF SCIENCE, SCOPUS, SCIENCE DIRECT,
HEINONLINE, JSTOR I CEEOL. VIŠE
INFORMACIJA O KORIŠTENJU BAZA
POTRAŽITE NA NAŠOJ WEB STRANICI I LI
PITAJTE BIBLIOTEKARA.

Biblioteka razvija e-usluge kroz segment poslovanja pod
nazivom „Pitajte bibliotekara“. Biblioteka razvija social
bookmarking tzv. društveno označavanje web stranica,
provjerava sadržaje na internetu i preporučuje linkove na
kojima možete pronaći korisne sadržaje za svoja
istraživanja.

Biblioteka njeguje korištenje digitalnih alatki koje vaša
istraživanja čine jednostavnijim. Više o ovoj usluzi
pogledajte na našoj web stranici.

Ukoliko mislite da ne znate dovoljno o korištenju digitalnih
alatki ili želite edukaciju o našim uslugama, slobodno nam
se obratite. Biblioteka će organizirati edukaciju.
Biblioteka prati savremene pristupe organizacije znanja i
nastojiih što bolje primijeniti u svom poslovanju.

U ČITAONICU MOŽETE PONIJETI
VLASTITI LAPTOP, A IMATE I
BESPLATAN
WIFI

 POSJETITE NAS NA
BIBLIOTEKA.FF.UNSA.BA



URED ZA PODRŠKU
STUDENTIMA                   
UNIVERZITET U SARAJEVU U SVOM SASTAVU IMA
I URED ZA PODRŠKU STUDENTIMA (UPS!). URED
ZA PODRŠKU STUDENTIMA  KOJI SE NALAZI U
KAMPUSU UNIVERZITETA.

Ured za podršku studentima Univerziteta u Sarajevu se bavi
pružanjem pomoći i podrške studentima u različitim
oblastima. Osnovna djelatna orijentacija Ureda je usmjerena
ka pomoći i podršci pri odabiru studija, unapređenju pristupa
obrazovanju, osiguranju uvjeta za zadovoljavanje potreba i
uživanje prava, psihološku pomoć, informiranje i
obrazovanje studenata, poboljšanju iskustva studiranja
studenata s invaliditetom, istraživačkim aktivnostima,
organizaciji i realizaciji obuka za nastavno i nenastavno
osoblje, sudjelovanju u donošenju i izmjenama zakonskih i
podzakonskih akata u vezi sa obrazovanjem, podršci
studentima u osiguranju stipendiranja.

Univerzitet u Sarajevu kroz rad Ureda djeluje u smjeru
izgradnje povjerenja i podrške u prostoru visokog
obrazovanja dajući svojim primjerom obavezu i drugim
odgovornim strukturama da slijede isti primjer.

KONTAKT PODACI: 
KAMPUS UNIVERZITETA U SARAJEVU
ZMAJA OD BOSNE BR. 8
71000 SARAJEVO
BR. TEL: +387 33 668 251
E-MAIL: URED@UNSA.BA

mailto:ured@unsa.ba


MEHANIZMI ZAŠTITE PROTIV
DISKRIMINACIJE I RODNO
ZASNOVANOG
UZNEMIRAVANJA
NA UNIVERZITETU U SARAJEVU  OSNOVANO
JE VIJEĆE ZA RODNU RAVNOPRAVNOST
UNIVERZITETA U SARAJEVU S CILJEM
PREVENCIJE I BORBE PROTIV RODNO
ZASNOVANOG NASILJA, DISKRIMINACIJE, I
SEKSUALNOG UZNEMIRAVANJA, TE
OSIGURANJA INTEGRITETA I KVALITETA U
VISOKOM OBRAZOVANJU. 

Vijeće za rodnu ravnopravnost Univerziteta u Sarajevu,
sastavljeno je od šest članova čiji je zadatak da u saradnji sa
potpisnicama Memoranduma o saradnji u okviru projekta
„University and Gender Mainstreaming – UNIGEM“ i drugim
partnerima i korisnicima UNIGEM projekta priprema i provodi
obaveze Univerziteta u Sarajevu utvrđene navedenim
Memorandumom. 

KONTAKT PODACI: 
VIJEĆE ZA RODNU RAVNOPRAVNOST UNIVERZITETA U
SARAJEVU 
ZMAJA OD BOSNE BR. 8 (KAMPUS UNIVERZITETA,
OBJEKAT BR. 36)
71000 SARAJEVO
E-MAIL: RODNARAVNOPRAVNOST@UNSA.BA



STUDENTSKO UDRUŽENJE
NA FAKULTETU 

PRI FAKULTETU DJELUJE I ASOCIJACIJA
STUDENATA FILOZOFSKOG FAKULTETA
(STAFF) KOJE ZASTUPA INTERESE SVIH
STUDENATA I DJELUJE U RAZLIČITIM
PODRUČJIMA

Svojim aktivnostima Studentska asocijacija Filozofskog
fakulteta (STAFF) doprinosi unapređenju studentskog
standarda, izdavaštva i informiranja te organizaciji kulturnih,
naučnih i humanitarnih manifestacija.
U sklopu Udruženja postoji više klubova i sekcija: Udruženje
studenata psihologije “SINAPSA”, Klub studenata historije
ISHA Sarajevo, Debatni klub, Klub prevodilaca, Klub
bibliotekara, Klub studenata Odsjeka za filozofiju, Klub
studenata Katedre za arheologiju, Klub ljubitelja fotografije,
Šahovski klub, Filmofil i Dramska sekcija.
Udruženje studenata Filozofskog fakulteta izdaje časopis
Slovo i bilten Desetka namijenjene studentima, a aktivni su u
organiziranju raznih humanitarnih akcija.

STAFF - STUDENTSKA ASOCIJACIJA UNIVERZITETA U
SARAJEVU – FILOZOFSKOG FAKULTETA
FRANJE RAČKOG 1 | SOBA 10
033 253-837
E-MAIL: STAFF.UNSA@GMAIL.COM



ff.unsa.ba


